Вячеслав Гайзер вылӧ донъяліс боевӧй тышъясса ветеранъяслысь уджсӧ том йӧзӧс айму радейтны да пыдди пуктыны велӧдӧмын 

«Талун, кор Россия ёнмӧдӧ ассьыс позициясӧ кыдзи мирӧвӧй держава, зэв тӧдчанӧн лоӧ колана ногӧн донъявны найӧс, кодъяс ассьыныс олӧмъяснысӧ сетісны миян канмулӧн слава да статус вӧсна. Том йӧзлы колӧ тӧдны сійӧ дон йывсьыс, кутшӧмӧс мынтіс да водзӧ мынтӧ страна, медым сійӧс пыдди пуктісны да гӧгӧрвоисны сылысь вынсӧ. Том йӧзӧс айму радейтны да пыдди пуктыны велӧдӧмын, став поколениеа ветеранъяслысь интересъяс дорйӧмын тіян пайныд зэв ыджыд да тӧдчана. И тайӧ уджсӧ тіянысь бурджыка некоді оз вермы вӧчны», - пасйис Вячеслав Гайзер митинг вылын, мый сиӧма Афганистанысь сӧветскӧй войскаяс петкӧдӧмсянь 25 во тырӧмлы.

Республикаса юрнуӧдысь пасйис, мый Паметь лун на йылысь, кодъяс служебнӧй долгсӧ збыльмӧдісны Отечество сайын, пасйӧны став странаын. «Тайӧ — став канму тшупӧд вылын тіянлысь заслугаяс донъялӧм. Тайӧ став воин-интернационалист подвиглы, коді дорйис миян страналысь интересъяс, улӧдз копыр. Аттьӧала и сы вӧсна, мый ті водзӧ служитаныд Аймулы и мирнӧй кадӧ», - тӧдчӧдіс Вячеслав Гайзер.
Талун Сыктывкарын Коми Республикаса Юралысьлӧн резиденцияын вӧлі кыпыд приём, мый сиӧма Афганистанысь сӧветскӧй войскаяс петкӧдӧмсянь 25 во тырӧмлы да на йылысь паметьлы, кодъяс збыльмӧдісны ассьыныс долг Отечество сайын.
